
Randi Jacobsen

Útbúgvingin hjá ambu lansu­
fólki er í trimum stig um, men 
higartil hevur eing in verið á 
hægri enn á fyrsta stigi, tí 
víðari út búgv ingar møgu­
leik arnir hava ikki verið í 
Før oy um.

Men nú eru tey fyrstu 
nýggju ambulansufólkini 
kom in upp á annað stig og 
nev nast nú ambulansu við­
gerar.

Narkosulæknin Hans 
Ják up Simonsen tók saman 
við øðrum stigið til hesa 
eyka útbúgving saman við 
heilsuskúlanum í Silkeborg 
í Danmark.

Av tí at næmingarnir vóru 
so nógvir, var bíligari at fáa 
undirvísarar av skúl an um til 
Føroya enn at senda am bu­
lansufólkini til Dan markar. 

Undirvísingin fór partvís 

fram við fjarlestri.
Næsta liðið av ambulansu­

fólki fer undir somu út búgv­
ing næsta ár.

– Tá ið tey eru komin 
ígjøgnum útbúgvingina, 
verð ur tað krav, at ein ambu­
lansu viðgeri skal vera í hvørj­
um sjúkrabili, sum fer út, 
sigur Hans Jákup Simonsen.

Neyðug útbúgving
Tørvurin á at útbúgva am­
bu lansufólkini meira vaks, 
tá ið Læknavaktin á Lands­
sjúkra húsinum kom, og 
komm unu læknarnir kring 
landið ikki longur skuldu 
hava vakt alt samdøgrið. Tað 
gjørd ist neyðugt at útbúgva 
ambulansu fólkini betur, tí 
tey høvdu ongan lækna á 
stað num a ráðføra seg við.

– Endamálið við øllum er 
at bjarga mannalívum, og við 
hesi útbúgvingini eru hesi 

fólkini uppaftur betur fyri at 
bjarga lívi, sigur Hans Jákup 
Simonsen.

Hann sigur, at tað um árið 
eru einir sjey átta til burðir, 
har tað eydnast ambu lansu­
fólkunum at fáa lív aftur í 
fólk, sum eru dottin um.

– Tað gongur rætta vegin, 
og tað er so týdningarmikið, 
at tá fólk fáa ein hjartatilburð, 
at tey sum skjótast fáa hjálp, 
til møguleikarnir fyri bjarg­
ing fella við 10 pro sentum 
um minuttin. Fyrr yvirlivdi 
eing in.

Tað eru mest fólk frá 40 
árum og uppeftir, sum fáa 
hjarta tilburð, men dømi eru 
eisini um heilt ung ítróttar­
fólk, sum mitt í øllum smella 
um.

– Vit eru øll líka takksom, 
tá ið vit møta fólki aftur og 
tey hava tað gott eftir ein til­
burð, sigur Hans Jákup Sim­

on sen.
Málið hjá Landssjúkra­

hús inum er, at øll ambu­
lansu fólkini skulu útbúgvast 
víðari, men tað er ein sera 
krevjandi útbúgving, og øll 
standa tí ikki royndirnar 
fyrstu ferð.

Útbúgvingin fylgir altjóða 
krøvum.

Víðkaðar heimilidir
Ambulansuviðgerarnir refe­
rera beinleiðis til lið læknan, 
Hans Jákup Simonsen. Hann 
hevur gjørt eina bók til 
hvønn einstakan viðgera við 
mannagongdum, sum teir 
skulu fylgja í arbeiði sínum. 
Bøkurnar skulu teir hava so 
leingi, teir eru í arbeiðinum, 
men hann eigur tær.

Við nýggju útbúgvingini 
hava ambulansuviðgerarnir 
fingu víðkaðar heimildir til 
at geva heilivág.

Hans Jákup Simonsen er 
fegin um, at fyrsta hjálp nú 
er krav, tá ið fólk taka koyri­
kort. Jú fleiri fólk duga fyrstu 
hjálp, jú størri er møguleikin 
fyri bjarging. Eru fólk, sum 
duga fyrstu hjálp, eiga tey 
beinanvegin at leypa til at 
geva hjartamassasju, til pro­
fessionellu ambulansu fólkini 
koma og kunnu taka yvir.

Ambulansutænastan er 
eisini ment tekniskt.

Ambulansufólkini kunnu 
taka hjartabílæt, máta puls 
og blóðtrýst og senda vakt­
havandi lækna hesar upp­
lýsingar beinleiðis yvir teld­
una.

Málið hjá Ambulansu tæn­
astuni er at útbúgva ambu­
lansuviðgerarnar víðari 
til tað, sum nevnist para­
metikarar. 

randi@sosialurin.fo

Allan 
er 
errin
Allan Sam­
uel sen er ein 
av nýútbúnu 
ambu lansu­
við gerunum, 
og hann er 
ovurfegin um 
at vera komin 
gjøgnum ta 
krevjandi 
útbúgvingina

Randi Jacobsen

Einki av ambulansu­
fól kunum fór undir út­
búgvinga móti sínum 
vilja.

– Eg gjørdi tað, tí 
arbeiðið hevur mín 
stóra áhuga, sigur All­
an Samuelsen.

Tað var nógv at lesa 
og nógv praktisk venj­
ing.

– Tað stóð nógv á 
og var hart at koma 
ígjøgnum. Nú kennist 
tað einastandandi væl, 
og eg eri errin, sigur 
hann.

Tað, sum fer at 
koma sera væl við, er, 
at viðgerarnir kunnu 
geva pínustillandi 
heili vág við sproytu, tí 
tey koma mangan út til 
eitt nú beinbrot á fólt­
bólts vøllum.

Koma ambulansu­
viðgerarnir út til onkur, 
sum hevur fingið ov 
nogv rúsevni í, seg, 
hava tey nú andevni at 
geva sjúklinginum. Tað 
hendir nú ikki so ofta í 
Føroyum.

Eisini hava tey nú 
heilivág at geva fólki, 
sum eru við at kvalast.

– Hetta er gott, men 
vit mugu eisini alla 
tíðina halda okkum 
við líka, sigur Allan 
Sam uelsen.

Eru uppaftur betur fyri 
at bjarga mannalívum
Sjey ambulansufólk á Landssjúkrahúsinum hava sum tey fyrstu í landinum 
tikið eina eyka útbúgving og starvsheiti teirra er nú ambulansuviðgerar

Her eru átta av teimum níggju nýútbúnu ambualnsviðgerunum: Mortan H Swartson. Tóra G Nolsøe, Eirikur Olsen, 
Jógvan P Krosslág, Jógvan P Kannuberg, Edith á Hálvmørk, Allan Samuelsen og Olav Andreasen. Á myndini eru 
eisini Hans Jákup Simonsen, yvirlækni og Jákup Nolsøe, leiðari á Sjúkraflutningstænastuni.
 Ein vantar á myndini, og tað er John A. P. Høgenni

Tað var valla væntandi annað, enn 
at hann sum ræður eina á aðal­
fundinum hjá Atlantsflog, Johan 
Dahl, landsstýrismaður í vinnu­
málum, fór at fella uppskotið hjá 
størsta minnilutaeigaranum um, at 
bert tann privati parturin av parta­
eigarunum skuldu fáa framíhjárætt 
til vinningsbýti.

Forsøgan til støðuna hjá 
til sperdu partaeigarunum í 
Atlantsflog er, at landsstýrið førir 
ein vinnupolitikk, sum minnir ikki 
sørt planbúskapin hjá kommunist­
alondunum. Tað var – løgið nokk 
– ikki fyrr enn ein javnaðarmaður 
setti seg í løgmanssessin, at tað bar 
til at privatisera almenn feløg so 

sum Føroya Banka og Atlantsflog.
Men tá løgmaðurin úr Sam­

bandsflokkinum tók við, so stegðaði 
privatiseringstilgongdin fullkomi­
liga. Einki kis hoyrist um privati­
seringar – og tískil er privatisering 
av almennum feløgum als ikki eitt 
mál hjá hesum landsstýrinum, sum 
nátúrliga átti at rikið borgarligan 
vinnupolitikk – har einskiljingar 
smakka væl.

Men beint tvørturímóti hevur 
hetta landsstýrið – við vinnumála­
ráðharranum á odda – lumpað priv­
atu partaeigararnar í Atlantsflog. 
Teir hava keypt síni partabrøv, tí at 
landsstýrið lovaði, at seinni triðing­
urin eisini skuldu seljast.

Úrslitið av hesum er, at eingin 
handil er við partabrøvum í Atlants­
flog. Hvør skal tíma at keypa parta­
brøv í einum felag, har landið altíð 
situr við kvalifiseraðum meiriluta 
soleiðis, at eingin annar partaeigari 
fær ávirkan á, hvørja kós felagið 
skal halda, hvør skal sita í leiðslu 
og nevd? Tað kann eisini sigast so 
einfalt, at privatu partaeigararnir 
hava mist møguleikan fyri at ávirka 

virðið og likviditetin á teirra parta­
brøvum.

Tá tann fyrsti triðingurin av 
partabrøvunum í Atlantsflog vórðu 
seld, vórðu tey seld fyri 90 millión­
ir krónur. Kursurin, sum tá var 261 

liggur nú um 130. Tað vil siga, at 
partaeigararnir hava mist 45 milli­
ónir, um teir seldu nú.

Eitt er tað, at landið hevur 
bóndafangað hesar partaeigarar. 
Tað er nóg ringt í sjálvum sær. Men 
hvussu skulu útlendskir íleggjarar 
hava álit á einum landsstýri, sum 
ber seg soleiðis at? Er endamálið 
hjá landsstýrinum at nationalisera 
flogfelagið, so er at melda greitt út. 

Men tað krevur so, at partaeigar­
arnir fáa sínar pengar aftur.

Meðan Norrøna avloysti 
Smyril á Suðuroyarleiðini, 
nýttu fólk í hópatali norðan­
fjørðs høvið at fara ein túr til 
Suðuroyar

Tað vóru tey, sum hildu 
tað vera ørskap at seta Norr­
ønu í siglingina um Suður­
oyarfjørð, meðan Smyril var 
í dokk seinastu vikurnar.

Hvussu nógv fólk hava 
ferðast við Norrønu um Suð­
uroyarfjørð hesar vikurnar, 
og hvussu nógv Norrøna 
hevur kostað Strandferðsl­
uni, er ikki gjørt upp enn.

Men greitt er, at sjáldan 
hava so nógv ferðast um 

fjørðin.
Bæði familjur, skúlaflokk­

ar, eldrasambýli og onnur 
hava gjørt útferð til Suður­
oyar.

Summi eru farin suður ein 
dag, koyrt runt í oynni, gist 
umborð og eru so farin norð­
ur aftur dagin eftir. Onnur 
gjørdu dagstúr.

Serliga um vikuskiftið 
ferðaðust nógv milllum Vág 
og Havnina við Norrønu.

Skipað varð fyri bussferð­
um í oynni, og Smyril Line 
hevði ymisk tiltøk eitt nú við 
at bjóða skipið fram sum hot­
ellskip.

Fríggjakvøldið var út­
varpssendingin Upp á tá send 
av Norrønu, sum lá á Vági. Ta 
náttina gistu 15 fólk umborð 
á Norrønu, og millum 600 og 
700 fólk vóru til staðar.

Fleiri suðuroyingar nýttu 
eisini høvi at fara umborð at 
eta ein góðan bita og hugna 
sær.

Norrøna er farin aftur í 
sína vanligu millumlanda­
sigling. Seinasti túrur av Vági 
var sunnudagin klokkan 15.

Nú er tað aftur Smyril, 
sum røkir siglingina.

r

Norrøna fekk fleiri 
fólk at ferðast

Hósdagin 7. mars vórðu 
sáttmálarnir við arbeiðs­
takararnar um bygging av 
nýggjum fyrisitingarbygn­
ingi til Vinnuhúsið undir­
skrivaðir.

Talan er um nýgg Vinnu­
hús, sum skal byggjast á 
Óðinshædd, grannahús hjá 
Effo.

Hesir eru arbeiðstakar­
arnir:

Arbeiðstøka 1 – Stórar­

beiðstøka: Sp/f Heildar­
verk

Arbeiðstøka 2 – El-
arbeiðstøka: Sp/f EL.FO

Arbeiðstøka 3 – HVS-ar­
beiðstøka: P/f Demich

Arbeiðstøka 4 – Málara­
arbeiði: Sp/f Málarameistari 
Anskar Hansen

Farið verður í gongd við 
at fyrireika byggiplássið í 
komandi viku, sigur Vinnu­
húsið.

Klárt at byggja 
nýtt Vinnuhús

Landsstýrið brýtur lyftið 
um at selja seinna triðingin

Hóast endaligu tølini  
ikki fyriliggja, so er 

greitt, at sjáldan hva 
so nógv fólk ferðast 
um Suðuroyarfjørð

Nýggja høvuðssæti hjá Føroya Arbeiðsgevarafelag, 
Vinnuhúsið, verður bygd á Óðinshædd í Havn

Bóndafangaðir partaeigarar


